STANDARDI | NORMATIVI
ZA OBAVLJANJE DJELATNOSTI
VISOKOG OBRAZOVANJA NA
PODRUCJU BOSANSKO PODRINJSKOG
KANTONA GORAZDE



Na osnovu ¢lana 24. Zakona o Vladi Bosansko podrinjskog kantona Gorazde (“Sluzbene
novine Bosansko-podrinjskog kantona Gorazde ”, broj: 05/03 ), ¢l. 11. Zakona o visokom
obrazovanju (“Sluzbene novine Bosansko-podrinjskog kantona Gorazde” br: 10/06), Vlada
Bosansko-podrinjskog kantona Gorazde , na svojoj ........ redovnoj sjednici odrzanoj ...... 07.2007.
godine, utvrdila je:

STANDARDE | NORMATIVE
za obavljanje djelatnosti visokog obrazovanja na podrucju
Bosansko-podrinjskog kantona GoraZde

I UvOD

Polazeci od cinjenice da je visoko obrazovanje pozicionirano kao segment od posebnog
javnog interesa, ovu oblast je neophodno zasnovati na savremenim dostignu¢ima nauke,tehnike i
tehnologije, na modernoj pedagoskoj teoriji i1 praksi, humanizmu 1 etici, 1 staviti u funkciju
osposobljavanja mladih i odraslih za rad i obezbijediti uslove za njihovu stru¢nu nadgradnju.

U skladu sa naprijed navedenim i ¢injenicom da je visoko obrazovanje integralni dio
jedinstvenog sistema obrazovanja, utvrduju se Standardi i Normativi za obavljanje djelatnosti
visokog obrazovanja uzimaju¢i u obzir njegove specifi¢nosti, kao i realne materzde , a time i
bosanskohercegovacko visoko obrazovanje, postigne §to vecu kompatibilnost i jasnu
komparativnost u sistemu visokog obrazovanja u Evropi, sa otvaranjem moguc¢nosti, odnosno
davanja znacajne pomo¢i ka povecanju medunarodne konkurentnosti evropskog i
bosanskohercegovackog sistema visokog obrazovanja.

Ovaj akt takode ima za cilj da doprinese poboljSanju kvaliteta edukacije i rezultata
visokog obrazovanja kao osnovnog preduslova za kompariranje sa evropskim i svjetskim
obrazovnim sistemima, sa kona¢nim zadatkom da doprinese stvaranju dodatnih uslova za
priznavanje naSe diplome u Evropi i svijetu, odnosno ciljem da se ove diplome jednostavnije i
uspjesnije kompariraju sa odgovaraju¢im evropskim i svjetskim diplomama.

Ovi Standardi i Normativi omogucuju kvalitetan nadzor nad radom visokoskolskih
ustanova Bosansko- podrinjskog kantona Gorazde, $to ¢e omoguciti odrzivost naSeg visokog
obrazovanja u evropskoj i1 svjetskoj konkurenciji sa jo§ jednim jasnim ciljem da se poveca
mogucénost zaposljavanja onih Kkoji su visoko obrazovanje stekli na fakultetima Bosansko-
podrinjskog kantona Gorazde.

Standardima i Normativima za obavljanje djelatnosti visokog obrazovanja na podrucju
Bosansko- podrinjskog kantona Gorazde (u daljem tekstu: Standardi i Normativi) utvrduju se
minimalni prostorni, kadrovski i drugi materijalno-tehni¢ki uslovi neophodni za obavljanje
nastavnog, naucno-istrazivackog i umjetni¢kog rada koji se ostvaruje u skladu sa Zakonom o
visokom obrazovanju Bosansko-podrinjskog kantona Gorazde (u daljem tekstu: Zakon) na
visokoskolskim ustanovama u okviru univerziteta kao javnih ustanova, odnosno ustanova.



Ovi standardi i normativi su, pored Zakona, polazni akt za osnivanje i rad visokoskolskih
ustanova, kao i akt na osnovu koga c¢e se izvrsiti konacna verifikacija i upis u Registar
visokoskolskih ustanova Bosansko- podrinjskog kantona Gorazde.

U cilju adekvatnog postavljanja i utvrdivanja odgovaraju¢ih uslova rada, visokoskolskim
ustanovama se odreduju obaveze u pogledu stvaranja uslova i obavljanja nastavno-nauc¢nog
procesa koji se realizira kroz nastavni plan i program i to:

e da studentima organizira i realizira teorijsku i prakticnu nastavu u obimu i kvalitetu
utvrdenom u nastavnom planu 1 programu;

e da za realizaciju nastavno-nau¢nog procesa raspolaze odgovaraju¢im prostorom,
opremom, i drugim nastavnim sredstvima, primjerenim prirodi studija, tehnic¢kim,
siguronosnim, sanitarnim i drugim uslovima;

e da za realizaciju nastavno-nau¢nog procesa raspolaze odgovaraju¢im brojem i
strukturom nastavnika i asistenata;

e da organiziranjem nau¢no-nastavnog procesa omoguci njegovo nesmetano izvodenje i
rad sa studentima u skladu sa pedagoskim standardima, realiziraju¢i pri tome utvrdeni
obim aktivnosti putem predavanja, vjezbi, rada u seminarima, konsultacija i ispita u
okviru predvidenih sati iz nastavnog plana 1 programa, odnosno duZine radnog
vremena nastavnika, asistenta i drugih saradnika.

Polazeci od navedenog utvrduju se minimalni uslovi za pojedine aktivnosti visokoskolske
ustanove u pogledu izvrSavanja obaveza navedenih u prethodnom stavu.

Il ELEMENT RAZVIJENOSTI

Visokoskolske ustanove su univerziteti, fakulteti i umjetnicke akademije.

Univerzitet se osniva i radi u skladu sa Zakonom o visokom obrazovanju i ovim
Standardima.

Univerzitet se organizuje kao ustanova iz oblasti visokog obrazovanja i ima svojstvo
pravnog lica.

Univerzitet se moze organizovati ukoliko u svom sastavu ima najmanje tri visokoSkolske
ustanove.

Univerzitet u svom sastavu moze imati nau¢noistrazivacke institute, kao i druga pravna
lica, cija djelatnost osigurava cjelovitost i potreban standard, odnosno kvalitet visokog
obrazovanja.

Fakulteti i umjetnicke akademije se osnivaju i rade u skladu sa Zakonom o visokom
obrazovanju i ovim Standardima.

Javne ustanove iz prethodnog stava se mogu osnovati i raditi, odnosno izvoditi
dodiplomski studij ukoliko kontinuirano, svake godine, upisuju najmanje 50% studenata od broja
predvidenog ovim Standardima kao optimalna nastavna linija.

Osnivanje i rad visokoskolske ustanove sa manjim brojem studenata nego $to je to kao
minimum utvrdeno u prethodnom stavu, na prijedlog univerziteta, moze odobriti Ministartvo



obrazovanja,nauke,kulture i sporta Bosansko podrinjskog kantona Gorazde.

III PEDAGOSKI STANDARDI
A) KADROVSKI STANDARDI

Standardi studiranja su prije svega instrument realiziranja definiranih nastavnih planova i
programa Koji daju odgovarajuci profil obrazovanja. U tom smislu je obaveza visokoskolske
ustanove da obezbijedi profesore, asistente i druge saradnike u nastavi koji ¢e uspjesno i u skladu
sa nastavnim planom i programom realizirati utvrdeni program, pri ¢emu je neophodno da
najmanje 2/3 profesora, 2/3 asistenata i 2/3 ostalih saradnika bude u stalnom radnom odnosu na
toj visokoskolskoj ustanovi.

Nastavno-nauc¢ni proces na visokoskolskim ustanovama predstavlja organiziranu
aktivnost nastavnika, saradnika i studenata, usmjerenu na njegovu realizaciju.

Za realizaciju ovako zacrtanog nastavno-nau¢nog procesa nuzno je osigurati aktivno
angaziranje kako nastavnika i njihovih asistenata, tako i studenata koji uc¢estvuju u tom procesu.
Ova aktivnost treba biti usmjerena ka istom cilju — studij kroz stalnu transmisiju najsavremenijih
nauc¢nih dostignu¢a i kroz vlastitu angaZovanost u njihovom obogacivanju. U ovome je
najsnaznija uloga nastavnika. Poziv i rad univerzitetskog nastavnika mora biti fundiran
prvenstveno na njegovim vrijednostima i rezultatima.

Kroz nastavno-naucni proces visokoskolske ustanove obrazuju studente u dodiplomskom
studiju radi sticanja visoke ili viSe stru¢ne spreme, postdiplomskom studiju za specijalizacije i
magisterije, sticanje doktorata, te druge oblike inovacije znanja.

Visokoskolske ustanove su mjesto cjelozivotnog ucenja visokoobrazovanih kadrova, i u
tom pogledu moraju prednjaciti u kontinuiranom pracenju razvoja tehnike i tehnologija i biti
spremne da pruzaju usluge ove vrste.

Zbog posebne uloge univerzitetskog nastavnika u realizaciji nastavno-nau¢nog procesa,
njegovo polje rada je u skladu sa ovim ima odgovarajucu Sirinu.

Za izvodenje naucno-nastavnog procesa, kao osnovni standard, utvrduje se da svaki
predmet utvrden u nastavnom planu i programu ima verificiranog nastavnika u skladu sa
Zakonom.,

Pod predmetom koji sluzi kao osnov za utvrdivanje broja nastavnika podrazumijeva se:

e Predmet koji se po svom obimu izuc¢ava u dva semestra, odnosno u jednom semestru ako se
on realizira sa dvostrukim brojem ¢asova u tom semestru (kondezovana nastava).

e Predmet Kkoji se izucava na vise odsjeka, smjerova i usmjerenja uz objedinjavanje studenata
na predavanjima do maksimalnog broja utvrdenog ovim standardima.

e Predmet koji je izborni, ako je nastavnim planom i programom utvrden kao obavezni i
ukoliko zadovoljava uslove iz prethodna dva stava.

e Predmet samo onog programa za koji su upisani studenti na odgovaraju¢em odsjeku, smjeru i
usmjerenju.

VisokoSkolska ustanova je obavezna da obezbijedi 1 drugo pratece osoblje za podrSku
nastavnom procesu kako je to utvrdeno u ovom aktu.



B) BROJ STUDENATA

Pedagoskim standardima se definiraju optimalne nastavne linije u pogledu broja studenata
na predavanjima i broja studenata u grupi za izvodenje vjezbi i rada u seminarima na svim
nastavnim predmetima.

U ovom pogledu se utvrduje optimalni broj redovnih studenata na predavanjima po
grupacijama nauka — fakulteta kako slijedi:

Grupacija Prva i druga Ostale godine
godina studija studija
1 | Grupacija medicinskih, tehni¢kih, prirodno-
matematickih i biotehnickih visokoskolskih ust. 100 50
2 | Grupacija drustvenih i humanistickih
visokoskolskih ustanova 150 100
3 | Grupacija visokoskolskih ustanova iz
oblasti umjetnosti 50 35

Naredna linija se obavezno uspostavlja ako broj studenata koji prelazi optimalni broj bude
veci od 50% od broja studenata utvrdene optimalne linije za svaku godinu studija i odgovarajucu
grupaciju nauka.

Optimalna nastavna grupa redovnih studenata za vjezbe i rad u seminaru utvrduje se u
skladu sa uslovima iz nastavnog plana i programa i to:

\/rsta - struktura vjezbi, odnosno rada u sminaru. Broj studenata
1 | Za umjetnicke akademije na nastavnim predmetima iz umjetnosti 3
2 | Za klinicke nastavne predmete na fakultetima medicinskih nauka,

odredene nastavne predmete na fakultetima tehnic¢kih nauka, strucne 5

premete na umjetnickim akademijama i nastavne predmete metodike
nastave na fakultetima humanistickih nauka

3 | Za predklini¢ke nastavne predmete na fakultetima medicinskih nauka,
nastavne predmete sa sloZenijim nastavnim procesom sa vise od 50%
eksperimentalnih, grafickih i laboratorijskih vjezbi, kao i za 10
laboratorijske vjezbe i vjezbe predvidene u nastavi stranog jezika kao
glavnog predmeta

4 | Za nastavne predmete sa 40% do 50% vjezbi eksperimentalnog i 15
laboratorijskog rada

5 | Za nastavne predmete sa 20% do 40% vjezbi eksperimentalnog i 20
laboratorijskog rada

6 | Za auditorne i seminarske vjezbe 25

7 | Za vjezbe za fizicku kulturu 30




Naredna grupa se obavezno uspostavlja ako broj studenata, koji se dobije kao ostatak
nakon uspostavljanja odredenog broja grupa sa optimalnim brojem studenata u grupi, prelazi 50%
broja utvrdenog kao optimalni broj u grupi za odredenu vrstu vjezbi, odnosno seminarskog rada.

U cilju efikasnijeg pracenja ove oblasti fakulteti su svojim nastavnim planom i
programom duzni definisati kategoriju vjezbi (broj studenata u grupi) za svaki nastavni predmet u
skladu sa pregledom datim u prethodnoj tabeli.

C) PROSTOR, OPREMA NAMJESTAJ, BIBLIOTEKA I OSTALI USLOVI ZA RAD
VISOKOSKOLSKIH USTANOVA

U cilju zadovoljavanja osnovnih pedagoSkih standarda, sanitarnih, zdravstveno-
higijenskih i drugih prostornih uslova, utvrduje se optimalna povrSina ukupnog prostora po
jednom studentu, pri ¢emu struktura prostora mora zadovoljavati osnovne preduslove za
odvijanje nau¢no-nastavnog procesa, ali i druge zivotne uslove u pogledu kubature, svjetlosti,
temperature, funkcionalnosti, bezbjednosti i sli¢no.

Optimalna povrSina po jednom studentu i odgovaraju¢u vrstu-oblast studija utvrduje se kako
slijedi:

OBLAS STUDIJA — NAUKA Optimalna povrS§ina po
jednom studentu

1 Umjetni¢ke nauke 20 m?
2 Medicinske nauke 17 m?
3 Tehni¢ke nauke 15 m?
4 Prirodno-matematic¢ke nauke:

a) e matematika 8 m?

b) e fizika i geografija 10 m2

C) e hemija, biologija i informatika 12 m2
5 Biotehnicke nauke 12 m2
6 Humanisti¢ke nauke 8 m?
7 Drustvene nauke

a) e pravne 5m2

b) e ckonomske i politicke 6 m2

C) e kriminalisticke 7 m2

Ovim Standardima se utvrduje minimalna povrSina po jednom studentu za pojedine
oblasti studija koja ne moze biti manja od 70% od povrSine utvrdene kao optimalna u prethodnoj
tabeli.

Ovim Standardima se utvrduje obaveza visokoskolskih ustanova u pogledu omogucavanja
pristupa i komunikacije invalidnih lica u unutra$njem prostoru ustanove.

Pod optimalnim uslovima u pogledu prethodnog stava podrazumijeva se obaveza
visokoskolske ustanove da invalidnom licu — studentu ili zaposlenom omogu¢i uslove za
samostalan pristup objektu, samostalnu komunikaciju u prostore neophodne za njihov studij
odnosno rad (amfiteatre, u€ionice, laboratorije, biblioteku, Citaonicu, toalet, i druge prostore).



Minimalni uslovi u pogledu obezbjedenja uslova za studij i rad invalidnih lica
podrazumijevaju obavezu visokoskolske ustanove da omoguc¢i tom licu samostalni ulazak u
objekat.

Ovim Standardima se utvrduje obaveza visokoskolske ustanove, odnosno osnivaca, u
pogledu obezbjedivanja odgovarajuceg specijaliziranog prostora za realizaciju nastavnog plana i
programa, posebno u pogledu specijaliziranih radionica i laboratorija.

Ovim Stadardima se utvrduje obaveza visokoskolske ustanove, odnosno osnivaca, u
pogledu obezbjedivanja sanitarnih uslova i odgovaraju¢eg broja toaleta u skladu sa brojem
studenata koji u isto vrijeme borave, odnosno rade u prostoru visokoskolske ustanove.
Minimalan broj kabina sa propisanim prate¢im prostorom utvrduje se tako Sto na svakih 40
studenata koji borave i rade u jednoj smjeni obezbjeduje po jedna kabina.

Visokoskolska ustanova, odnosno osniva¢, duzni su obezbijediti nastavna sredstva i
ostala specijalizirana sredstva u skladu sa zahtjevima nastavnog plana i programa koji se u
toj ustanovi realizira. U nastavhom planu i programu obavezno se definiSu osnovna
nastavna sredstva, odnosno oprema potrebna za realizaciju tog programa.

Visokoskolska ustanova obavezno ima biblioteku sa najmanje 20.000 knjiznih jedinica u
funkciji realizacije nau¢no-nastavnog procesa koji se realizira u toj visokoskolskoj ustanovi. U
knjizne jedinice se ne ubraja arhivska grada.

IV BROJ | STRUKTURA NASTAVNOG KADRA, ASISTENATA, SARADNIKA I
OSTALIH RADNIKA

Broj 1 struktura nastavnog kadra odgovarajuce struke i stru¢ne spreme - zvanja, utvrduje
se u skladu sa Zakonom, a na osnovu zahtjeva nastavnog plana i programa, vrste studija, broja
studenata, broja grupa za rad na vjezbama i u seminarima, te na osnovu utvrdenog optimalnog
prosje¢nog optere¢enja u pogledu broja ¢asova predavanja, odnosno vjezbi sedmi¢no u toku
jedne nastavne godine.

Optimalno optere¢enje nastavnika, uz ostale propisane obaveze u okviru 40-satne radne
sedmice, smatra se prosje¢no opterecenje od 4-6 sati predavanja sedmi¢no (120-180 sati
predavanja u toku jedne nastavne godine), u zavisnosti od toga da li se nastava izvodi govorno-
verbalno ili nastava koja se izvodi zahtjeva koriStenje formula i sl., §to ¢e utvrditi Univerzitet
posebnim aktom.

Optimalno opterecenje asistenta, uz ostale propisane obaveze u okviru 40-satne radne
sedmice, smatra se prosje¢no opterecenje od 10 sati vjezbi sa studentima sedmi¢no (300 sati
vjezbi u toku jedne nastavne godine).

Optimalno optere¢enje laboranta, uz ostale propisane obaveze u okviru 40-satne
radne sedmice, smatra se prosje¢no opterec¢enje od 20 sati vjezbi sa studentima sedmic¢no (600
sati vjezbi u toku jedne nastavne godine).

Optimalno optereCenje nastavnika koji je imenovan za dekana ili prodekana
visokoskolske ustanove, uz ostale propisane obaveze u okviru 40-satne radne sedmice, smatra se



prosjec¢no opterecenje od 3 sata predavanja sedmi¢no (90 sati predavanja u toku jedne nastavne
godine).

Alternativa: Da se zadrzi puno opterecenje nastavnika uz povecanje koeficijenta za
placu.

Optimalno opterecenje nastavnika koji je imenovan za Sefa odsjeka ili organizacione
jedinice visokoSkolske ustanove, uz ostale propisane obaveze u okviru 40-satne radne sedmice,
smatra se prosjecno optereéenje od 4-6 sati predavanja sedmi¢no (120-180 sati predavanja u toku
jedne nastavne godine).

Alternativa: Da se zadrzi puno opterecenje nastavnika uz povecanje koeficijenta za
placu.

Nastavnici 1 saradnici u toku jedne nastavne godine ne mogu biti optere¢eni vise od
dvostrukog broja sati nastave, odnosno vjezbi sedmicno, koji je utvrden kao optimalno sedmicno

opterecenje.
Raspored obaveza nastavnika, asistenata i laboranata u okviru 40 satne radne sedmice:
Opis Profesori Asistenti Laboranti
1 | Predavanje i nadzor vjezbi/vjezbe 4-6 12 20
2 | Pripreme 10-8 10 18
3 | Konsultacije 10 10
4 | Komisije, NNV, radna tijela 4 2 2
5 | Naucno-istrazivacka djelatnost 12 6
Ukupno 40 40 40

Napomena: Ovaj prijedlog je dat kao prelazna faza do definisanja konacnog rasporeda prema
kojem se u skladu sa svjetski priznatim standardima, naucno-istrazivacka djelatnost vrednuje sa
50% u odnosu na ukupan rad.

ey e

BROJ STUDENATA Broj bibliotekara Broj knjizni¢ara
(VSS) (SSS)

Do 120 studenata 1

Od 121 do 400 studenata 1 1

Od 401 do 1000 studenata 2 1

Vise od 1000 studenata 2 2

IV

cey e

Broj radnika za obavljanje administrativnih, racunovodstveno-finansijskih, drugih opstih i
tehnickih poslova, odnosno upravljacko-stru¢nih poslova utvrduje se po strukturi u skladu sa
specificnim potrebama visokoskolske ustanove, a njihov broj se projektuje na oko 15% od
ukupnog broja radnika koji su sistematizirani ovim aktom.

Broj radnika na odrzavanju objekta i opreme utvrduje se na osnovu broja studenata i to



tako da se za svaku punu liniju od prve do zavr$ne godine studija sistematizira po jedan radnik.

Broj radnika na odrzavanju higijene objekta i opreme utvrduje se na osnovu ukupne
povrsine koja je definisana na osnovu optimalne povrSine po jednom studentu za odgovarajuéu
vrstu studija i to tako Sto se normira povrsina za ¢iS¢ene po jednom izvrSiocu kako slijedi:

Grupacija Norma po jednom
radniku

Akademija likovnih umjetnosti 600 m?

Visokoskolske ustanove na kojima je vise od 40% eksperimentalnih 1

laboratorijskih vjezbi 700 m?

Ostale visokoskolske ustanove 900 m?

Ovi standardi 1 normativi, pored svojih osnovnih primarnih pedagoskih naznaka ujedno
sadrze elemente za utvrdivanje cijene obrazovanja po jenom studentu za odredenu vrstu studija.

Kriterijima i mjerilima za finansiranje visokog obrazovanja utvrduje Se cijena iz
prethodnog stava.

V DINAMIKA IMPLEMENTACIJE OVOG DOKUMENTA:

Ovaj dokument se primjenjuje u potpunosti prilikom registracije novih visokoskolskih
ustanova i univerziteta.

Pedagoski standardi i normativi za obavljanje djelatnosti visokog obrazovanja na

podruc¢ju Bosansko- podrinjskog kantona Gorazde stupaju na snagu danom donoSenja, a
naknadno ¢e se objaviti u Sluzbenim novinama Bosansko podrinjskog kantona Gorazde.

Broj:
Datum: .07.2007. godine

PREMIJER

Salem Halilovi¢

